
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

	«Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 6-րդ կետին, «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան` Հայաստանի Հանրապետության կառավարությունը  ո ր ո շ ու մ  է.
1. «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքում կատարել փոփոխություններ՝ ավելացնելով եկամուտները և ծախսերը 51,223.8 հազար դրամով՝ համաձայն NN 1, 2 և 3 հավելվածների:
1. «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի N1 հավելվածի N2 աղյուսակում կատարել վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման NN 2, 3, 4, 5, 11, 11.1 և 12 հավելվածներում կատարել փոփոխություններ և լրացումներ` համաձայն NN  3, 4, 5, 6, 7 և 8 հավելվածների:
1. Առողջապահության նախարարության «Հոգեկան առողջության պահպանման ազգային կենտրոն» փակ բաժնետիրական ընկերության մոտ առաջացած հարկային պարտավորությունը վճարելու նպատակով` Առողջապահության նախարարության «Հոգեկան առողջության պահպանման ազգային կենտրոն» փակ բաժնետիրական ընկերությանը դրամաշնորհի ձևով տրամադրելու համար, Հայաստանի Հանրապետության առողջապահության նախարարությանը 2019 թվականին հատկացնել 51,223.8 հազար դրամ` Հայաստանի Հանրապետության 2019 թվականի պետական բյուջեով նախատեսված` Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Ընթացիկ դրամաշնորհներ պետական և համայնքային առևտրային կազմակերպություններին» հոդվածով): 
1. Հայաստանի Հանրապետության պետական եկամուտների կոմիտեի նախագահին` Հայաստանի Հանրապետության պետական եկամուտների կոմիտեի «Հարկային ծառայության մարմնի համակարգի և մաքսային ծառայության նյութական խրախուսման և համակարգի զարգացման ֆոնդ» արտաբյուջետային ֆոնդի «Հարկային եկամուտներ և պետական տուրքեր» եկամտատեսակի գծով մուտքերից եկամուտների նվազեցման եղանակով, 5,122.4 հազար դրամը փոխանցել Հայաստանի Հանրապետության պետական բյուջե` որպես «Այլ հարկային եկամուտներ»:
1. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:




ՏԵՂԵԿԱՆՔ - ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի ընդունման անհրաժեշտությունը (նպատակը)
Կառավարության որոշման նախագծի անհրաժեշտությունը պայմանավորված է Առողջապահության նախարարության «Հոգեկան առողջության պահպանման ազգային կենտրոն» ՓԲԸ (այսուհետ` Ընկերություն) բանկային հաշիվներում առկա դրամական միջոցների վրա դրված արգելանքը վերացնելու համար, որը խթանում է ընկերության բնականոն աշխատանքը:
Ինչպես նաև սույն Կառավարության նախագծի ընդունումը պայմանավորված է Հայաստանի Հանրապետությունում Հեպատիտ Ա պատվաստանյութի անընդմեջ մատակարարմամբ և բյուջետային միջոցների խնայողությամբ:
2. Ընթացիկ իրավիճակը և խնդիրները 
ՀՀ կառավարության 2017 թվականի սեպտեմբերի 22-ի 1165-Ա որոշմամբ «Նորք» հոգեբուժական կենտրոն» և «Նուբարաշեն» հոգեբուժական կենտրոն» փակ բաժնետիրական ընկերությունները միաձուլման ձևով վերակազմակերպվել են, ՀՀ արդարադատության նախարարության իրավաբանական անձանց պետական ռեգիստրի գործակալությունում 2018 թվականի հունվարի 16-ին գրանցվել և ստեղծվել է Ընկերությունը, որը հանդիսանում է երկու ընկերությունների իրավահաջորդը: «Նորք» հոգեբուժական կենտրոն» ՓԲԸ-ին սեփականության իրավունքով պատկանող հիմնական միջոցների (շենք, շինություն, հողամաս) իրացման արդյունքում առաջացել են ԱԱՀ և շահութահարկ: Առաջացած հարկային պարտավորությունները սահմանված ժամկետին չկատարելու պատճառով Ընկերության մոտ, որպես իրավահաջորդի, առաջացել են տույժեր և տուգանքներ: Բացի այդ Ընկերության մոտ 2019 թվականի նոյեմբերի 26-ի դրությամբ առաջացել են այլ պարտավորություններ` եկամտային հարկի, բնապահպանական հարկ և բնօգտագործման վճարի, պետական տուրքի մասով: Այսպիսով` 2019թ. նոյեմբերի 26-ի դրությամբ Ընկերության հարկային պարտավորությունը կազմում է 51,223.8 հազ. դրամ: Արդյունքում, 2019 թվականի նոյեմբերի 5-ի ՀՀ պետական եկամուտների կոմիտեի N32572 և N 32487 որոշումների համաձայն Ընկերության բանկային հաշիվներում առկա դրամական միջոցների վրա արգելանք է դրվել, որը խաթարում է Ընկերության բնականոն աշխատանքը: Կից ներկայացվում է 26.11.19թ. դրությամբ ՊԵԿ-ի կողմից տրամադրված հարկ վճարողի անձնական հաշվի քարտի քաղվածքը:
Ելնելով վերոգրյալից` Ընկերության բնականոն և շարունակական գործունեությունն ապահովելու նպատակով առաջարկվում է ՀՀ կառավարության պահուստային ֆոնդից վերաբաշխում կատարելու միջոցով համապատասխան գումարը հատկացնել առողջապահության նախարարությանը:  
Առողջապահության նախարարության կարիքների համար անհրաժեշտ «Հեպատիտ Ա» պատվաստանյութի ձեռք բերման նպատակով 2019 թվականի ընթացքում իրականացվել է թվով երեք գնման ընթացակարգ, ընդ որում երկուսը համաձայն «Գնումների մասին» ՀՀ օրենքի 37-րդ հոդվածի չեն կայացել ոչ մի հայտ չներկայացնելու հիմքով, իսկ մեկը՝ մասնակցի կողմից առաջարկված գնային առաջարկը նախահաշվային գնից բարձր լինելու պատճառով: Մասնավորապես մասնակցել է միայն մեկ կազմակերպություն՝ «Աիդա Թրեյդ» ՍՊԸ-ն, որի ներկայացրած գնային առաջարկով պատվաստանյութի մեկ միավորի գինը կազմել է 7,790 ՀՀ դրամ, մինչդեռ նախահաշվային միավորի գինը՝ 4,689 ՀՀ դրամ է: Գնումների մասին ՀՀ օրենսդրության պահանջներին համապատասխան «Աիդա Թրեյդ» ՍՊԸ-ն հրավիրվել է բանակցությունների, սակայն վերջինս չի ապահովել մասնակցությունը: Հետևաբար, գնման ընթացակարգը հայտարարվել է չկայացած:
	Հաշվի առնելով «Հեպատիտ Ա» պատվաստանյութի ձեռք բերման կարևորությունը, միաժամանակ հարցում է կատարվել ՄԱԿ-ի մանկական հիմնադրամին, որի կողմից ներկայացվել է «Հեպատիտ Ա»-ի (մանկական) գնային առաջարկ՝ 1 դեղաչափը 6.99 ԱՄՆ դոլար: «Հեպատիտ Ա» մանկական պատվաստանյութի բաղադրությունը չի տարբերվում մեծահասակների համար կիրառվող պատվաստանյութից, հետևաբար մեծահասակների պատվաստումը կարող է իրականացվել 2 դեղաչափ «Հեպատիտ Ա» մանկական պատվաստանյութով: Մեկ մեծահասակի պատվաստման համար պատվաստանյութի միավոր գինը կկազմի մոտ 14 ԱՄՆ դոլար կամ 6,900 ՀՀ դրամ` ներառելով բոլոր ծախսերը, այդ թվում` նաև մաքսատուրքի համար նախատեսված ծախսերը: 
Հիմք ընդունելով Կառավարության 2018 թվականի ապրիլի 12-ի թիվ 489-Ն որոշման 2-րդ կետի 2-րդ ենթակետը, նախատեսվում է 2019 թվականի նախազորակոչիկների և զորակոչիկների համար Հեպատիտ Ա պատվաստանյութը ՄԱԿ-ի մանկական հիմնադրամից ձեռքբերել Առողջապահության նախարարության «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպության կողմից: Այդ նպատակով, նախատեսվում է վերջինիս հատկացնել 35,006.8 հազ. ՀՀ դրամ`  ՄԱԿ-ի մանկական հիմնադրամից գնումը իրականացնելու համար: 
3. Կարգավորման նպատակը և բնույթը
Սույն որոշումով նախատեսվում է ՀՀ 2019 թվականի պետական բյուջեի ՀՀ կառավարության պահուստային ֆոնդի շրջանակներում կատարել Առողջապահության նախարարության «Հոգեկան առողջության պահպանման ազգային կենտրոն» ՓԲԸ-ի` առաջացած պարտավորությունների փոխհատուցումը: 
Ինչպես նաև սույն որոշմամբ առաջարկվող նախագծի նպատակը Հայաստանի Հանրապետությունում Հեպատիտ Ա պատվաստանյութի անընդմեջ մատակարարման, խնայողության ապահովումն է: 
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Առողջապահության նախարարության ֆինանսատնտեսագիտական վարչության կողմից:
5. Ակնկալվող արդյունքը
Առողջապահության նախարարության «Հոգեկան առողջության պահպանման ազգային կենտրոն» ՓԲԸ–ի բնականոն և շարունակական գործունեության ապահովում, ինչպես նաև նախազորակոչիկների և զորակոչիկների շրջանում կանխարգելիչ պատվաստումների անվտանգ և արդյունավետ իրականացում:

